«Мен табысты ұстазбын»
Ұстаз… Оңашада отырып ұстаз туралы ойға кетсем, көз алдымнан ақжарқын мінезді, ақ жүректі, жылы жүзді ұстаз бейнесі көрініп, мені қиялға батырып, еріксіз нұрлы естеліктерге жетелей жөнеледі…Ұстаз бейнесі – шәкірт үшін адамгершіліктің ең жоғары үлгісі. Ұстаздың лаулаған жалыны — әр жүрекке жылу сеуіп, нұр құятын қуаттың, өмірдің қайнар көзі. Тіршіліктегі шырақтың сөнбес ошағы. Ұстаз — өзінің бар күшін, бүкіл өмірін бала тәрбиесіне бел буған періште.Ұстаз — бұл қасиетті мамандық иесі, менің арманым бойынша, өте қайырымды, ешкіммен ешқашан сөзге келмейтін, сабақ барысында оқушыға деген қол үшін аямайтын адам… 
Мен, Шәріпхан Алма Ермекқызы осындай ұлы мамандықты таңдадым.  1989 жылы Семей қаласындағы Шәкәрім атындағы педагогикалық институтқа оқуға түсіп, 1994 жылы химия және биология пәнінің мұғалімі мамандығы бойынша білім алдым. Содан бері 25 жыл білім саласында қызмет етіп келемін. Қазіргі уақытта «Семей қаласының №37 гимназиясында» химия пәнінен сабақ беремін. Мінекей, жиырма бес жылға жуық уақыт «Құдіретті химия» атанып жүрген, өзім ерекше сүйетін ғылымның құпия сырларын шәкірттеріммен бірге ашып келемін. Оқушыларыма біздің Жер – анамыздың бірнеше миллиард жылдар бойына дамылсыз жұмыс істеп келе жатқан аса құдіретті де қуатты, алып химиялық комбинатқа ұқсайтындығын дәлелдегім келеді. Қазір бұл комбинатта жер қыртысы мен тау-таста, мұхит пен теңіз, өзен мен көл суында, көгілдір аспан мен ауада, өсімдік пен жан-жануарларда, тіпті адам ағзасында да кездесетін 110 химиялық элементтің 89-ы қорытылатыны жайлы беріле баяндаймын. Қайда қарасақ та көрінетін химияның ғажайыптары- химиялық құбылыстарға байланысты сан алуан тарихи қызықты деректер, өз ғұмырын химияға арнаған ғалымдар мен олардың сан қилы тағдырлары жайлы әңгімелердің оқушыларды елең еткізетінін байқаймын. (химия туралы, оқушы фотолары)
          «Оқыта отырып өзіміз оқимыз» — деп Сократ айтқандай, әр сабақта оқушыларыммен бірге оқып, өзім үшін жаңалық ашамын. Шәкірттерімнің сабақ барысында кейде ойлы, кейде ойнақы, кейде ашулы, кейде қуанышты, кейде мұңды болып сан алуан құбылатын көздеріне қарап «менің бүгінгі сабағымнан өз өмірлерінде пайдалы болатын не алды екен?, бүгін мен оларды неге үйреттім?» деп ойлаймын. Құрылысшы мектеп ғимаратын салғаны үшін жалақы алса, ал мен ұстаз ретінде өз оқушыларымның ой-санасы мен жан дүниесіне не салып жатырмын? Егер менің сабақтарым арқылы шәкірттерім ойлауға, ойлап табуға, анықтауға, дәлелдер іздеуге, өзіндік тұжырым жасауға үйренсе мен «салған ғимараттардың» іргетасының берік болғаны.
Қолдан сабын жасау, тұрмыста күнделікті жиі қолданатын кейбір заттардың құрамын анықтауға арналған зертханалық жұмыстарда өзіндік тұжырым жасауға үйренеміз. Кейде қазақ халқының ертедегі түтінмен аластау, тері илеу, қымыз ашыту, сабын жасау, бояу алу жолындағы «химиялық» ізденістері мен әлемдік химияның даму болашағы туралы айтысып жатамыз. Осындай сәттерде бүгінгі оқушыларды оқыту үшін қаншалықты көп білу керек екендігін айқын сезінемін.(оқушылардың тәжірибе жасаған фоталары)
             Жыл өткен сайын мен өзім таңдаған мамандықтың кісіні үздіксіз талдау жасап, үздіксіз оқитын оқушыға айналдыратын күшіне, өз ісіне берілген, жаңалықты жатсынбай қабылдайтын жандарға ғана есігін айқара ашатын құдіретіне тәнті боламын. Сондықтан білімімді үнемі жетілдіріп отырамын. 2015жылы Қазақстан Республикасы педагог кадрларының біліктілігін арттырудың деңгейлі бағдарламасы аясында І-ші деңгей бағдарламасы бойынша мұғалімдерді оқыту курсын, 2018ж Қазақстан Республикасында орта білім мазмұнын жаңарту шеңберінде «Химия» және «Жаратылыстану» пәндері бойынша курсын, 2018ж Қазақстан Республикасында орта білім мазмұнын жаңарту шеңберінде «Химия» пәні бойынша «Бағалауға арналған тапсырмаларды әзірлеу және сараптау» бойынша курстарды аяқтадым.(курс сертификаттары) 
            Білімімді жетілдіре отырып, алған білімімді әртүрлі сайыстарға, олимпиадаларға қатысып көрсетіп келемін. (жетістік фоталары) 2017ж. Грамота. Химия пәні мұғалімдері арасында өткен олимпиада. ІІ орын. Семей қ. ББ.
2017ж. Алғыс хат. Биология, Химия, информатика, физика пәні мұғалімдеріне арналған  «Үштілде білім беру жағдайында пән мен тілді кіріктіріп оқыту (CLІLәдісі)» облыстық семинарда іс – тәжірибесімен бөліскені үшін Өскемен қаласы №84
 2017ж. Грамота.. «Жаңартылған білім беру мазмұнын жүзеге асыру барысында жаңа әдіс тәсілдерді қолдану» « Білім беру жүйесідегі жаңашылдық» номинациясы
2017ж. 2018ж. Алғыс хат. Ұлттық Біріңғай тестілеуге байланысты апелляциялық комиссия мүшелігінде белсенділік көрсеткені үшін.
2018ж. Алғыс хат УІІІ аймақтық пәндік олимпиада. Химя пәні бойынша. Шәкәрім атындағы Семей мемлекеттік университеті.
2018ж. Алғыс хат. Биология пәнінен ІУ облыстық олимпиадаға оқушы дайындаған еңбегі үшін, Семей мемелекеттік медициналық университеті
 2018ж. Мадақтама. Республикалық химия мұғалімдері олимпиадасында «облыс бойынша ең үздік нәтиже» көресткені үшін. Астана.
2018ж ІІІ дәрежелі диплом және қола жүлде. Республикалық биология мұғалімдері олимпиадасы. Астана.
[bookmark: _GoBack]2019ж. І дәрежелі диплом және сертификат. «Үздік сынып жетекші»
2018ж Алғыс хат. «Жаңартылған  мазмұнындағы оқулықтарды таныстыру және талқылауға арналған республикалық семинарды өткізудегі үлесі үшін  Қазақстан Республикасы  Білім және ғылым министірлігі. Астана
 2019ж Диплом «Іс –әрекеттегі және Сабақты зерттеу» шебер – сынып. Өскемен қаласы
2019ж Сертификат. «БЖБ мен ТЖБ тапсырмаларын әзірлеудің әдіс тәсілдері» атты семинарда шебер – сынып өткізгені үшін    Өскемен қаласы
2019ж. Vмеждународной научно-практической конференций «наука и образование в современном мире: вызовы ххi века»
2019ж. Конференция публикация"Сабақты зерттеу"  мұғалімдердің кәсіби біліктілігін дамытудың тиімді құралы
2019 ж. Публикация сборник материалов НПК по исследованию.
2019ж. «Жаңашыл мұғалім-2020ж» 1 тур
2020ж. «Кемеңгер ұстаз» І дәрежелі диплом

Ұстаздардың еңбегін ұлы ететін өздері емес, шәкірті. Білім нәрімен сусындатып, үйретуден талмаған ұстаздың сан жылдар бойғы еңбегінің жемісі – аяулы әрі білімді шәкірт. Бәйгеден оза шауып, мыңнан тұлпар, жүзден жүйрік келген шәкірт үшін ұстаздың қуанышы сіз бен бізге елестетуге келмейтін сезім
2017ж. Қалалық химия пәні олимпиадасы  8 сынып оқушысы Исмағанбетова Аружан ІІ орын, 10 сынып оқушысы Рымбекова Айсана ІІ орын.
2017 оқу жылы Химия пәні бойынша халықаралық қашықтық олимпиада байқауы (Инфоурок жобасы, Ресей)  
2018 ж. Қалалық химия пәні бойынша өткен олимпиадасы 
 8 сынып оқушысы 
Болағазы Темирлан ІІ орын.
 9 сынып оқушысы Исмағанбетова Аружан ІІ орын 11 сынып оқушысы
 Рымбекова Айсана ІІ орын.
2019 ж. Қалалық химия пәні бойынша өткен олимпиадасы 
 8 сынып оқушысы 
Байботаева Нурай    І орын.
 9 сынып оқушысы
 Болағазы Темирлан ІІ орын 
10 сынып оқушысы
Бағдатова Камила ІІ орын 
2019ж Халықаралық  Ломоносов олимпиадасы. Қайырбек Нргүл ІІ орын.
2019ж президенттік олимпиадада 11 сынып оқушылары Қайырбек Аяжан, Маратұлы Азамат облыстық кезеңнен 1 орын алып, республикалық кезеңіне қатысып қайтты.
2019ж. Қалалық химия пәні бойынша өткен олимпиадасы
9 сынып оқушысы
Байботаева Нурай – ІІ орын.қалалық ББ
9 сынып оқушысы
Байботаева Нурай – ІІІ орын.НИШ
11 сынып оқушысы
Нуралдинова Маржан -Республикалық Президенттік олимпиадасының қалалық кезеңі- І орын.
Нуралдинова Маржан -Республикалық Президенттік олимпиадасының облыстық кезеңі- І орын
Нуралдинова Маржан -Республикалық Президенттік олимпиадасының республикалық кезеңі- сертификат.
Сериккан Алинур,Жетібай Надира- Республикалық ғылыми жобалар қалалық сайысы-ІІІ орын
Аналбаева Дана- Халықаралық ғылыми жобалар сайысы-І дәрежелі диплом.
Сәтбекова Ақерке –Республикалық жасөспірімдер олимпиадасы-ІІІ орын.
Тоқанова Аяжан – Республикалық қашықтан химия пәні олимпиадасы – ІІ орын
Жумабеков Айдос- Республикалық қашықтан химия пәні олимпиадасы – ІІІ орын
Қайрбекова Нұргүл- Республикалық қашықтан химия пәні олимпиадасы – ІІ орын
Молдаханов Батырхан - Республикалық қашықтан химия пәні олимпиадасы – ІІІ орын
Ахметбек Айым - Республикалық қашықтан химия пәні олимпиадасы – ІІІ орын
Байботаева Нурай - Республикалық қашықтан химия пәні олимпиадасы – ІІІ орын
Оқу мен тәрбие егіз, оларды бір– бірінен бөліп қарауға болмайды. Ұлы данамыз Әл – Фараби «Адамға ең бірінші білім емес, тәрбие берілуі керек, тәрбиесіз берілген білім адамзаттың қас жауы» деген. Мектепте 11 «Ә» сыныбына жетекшілік етемін. Сыныбым өзіме қатты ұнайды. Барлық әртүрлі шараларға белсенділікпен қатысып, жүлделі орындарды иеленіп отырады. Тәрбие жұмысы өз нәтижесін беру үшін ата ананлармен тығыз байланыс жасап іс –шаралар өткізіп отырамын. 
Мұғалім білімді ған болып қоймай, өз ісінің шебері, шығармашыл мұғалім болуы қазіргі заманның басты талабы. Бүгінгі күнгі басты қағида- оқыта отырып баланы дамыту емес, дамыта отырып оқыту болғандықтан сабақтарымда баланы заманына қарай икемдеу жолдарын, өз заманының озық өнегесін санасына сіңіру сырларын іздеймін. Сабақтарда топтық, жұптық жұмыстар, зертханалық жұмыстарды ұйымдастыру бойынша мектепішілік, қалалық, облыстық семинарлар өткіздім. Әдістемелік құралдар, электрондық оқулықтар жасап тәжірибеммен бөлістім. (фото болу керек)
Мұғалім жоғары нәтижеге жету үшін өнерлі болуы, сонымен бірге алаңсыз жұмыс жасауы үшін отбасының және әріптестерінің қолдауы өте қажет. (әріптестер пікірі) Бос уақытымда ән айтуды, тәтті тағамдарды пысырғанды ұнатамын. Отбасымда жолдасымның аяулы жары, балаларымның ардақты анасы, немерелерімнің сүйікті әжесімін.(фото)
Мұғалім болашаққа жұмыс істейді, оның еңбегінің нәтижесі тек жылдар өте анықталып, азамат болған шәкірттерінен көрінеді.
Келешекке көз жүгіртсем, ойы ұшқыр, сезімі сергек, білімі мен ақылы зор абзал азамат, үлкен адам болған өз шәкірттерімді елестетемін. Оларды Қазақстан Республикасының жалпы өнеркәсібі мен өндірісінің ішінде шоқтығы биік, ел байлығының негізін құрайтын мұнай – газ химиясы мен түсті металлургия, жеңіл және тамақ өнеркәсібі саласының белді мамандары ретінде көремін.
Қойны химиялық элементтер қазынасына толы қазақ жерінің байлығын игеретін, ұлттық химия саласын дамытып, жаңа сатыға көтеретін еліміздің ертеңі – бүгінгі менің шәкірттерім болатынына мен кәміл сенемін.


















«Менің инновациялық жобам»
Тәуелсіздік жылдарында еліміз екі процесті – саяси реформа мен экономикалық жаңғыруды қатар жүргізіп, белгілі бір нәтижеге жетті, қазіргі уақытта жаңа тарихи кезеңге – Рухани жаңғыру кезеңіне аяқ басты. Рухани жаңғыру бізден ұлттық санамызды қалыптап, бәсекеге қабілетті болып, кез-келген мәселеге прагматистік тұрғыдан келуді, жалпы алғанда ұлттық бірегейлігімізді сақтай отырып дамуымызды талап етеді. Рухани жаңғырудың ең басты шарты – «білімді, көзі ашық, көкірегі ояу болуға ұмтылу» Өйткені, ҚР Президенті «Болашаққа бағдар: рухани жаңғыру» атты Бағдарламалық мақаласында атап көрсеткендей, «табысты болудың ең іргелі басты факторы білім екенін әрқайсысымыз терең түсінуіміз керек… Себебі, құндылықтар жүйесінде білімді бәрінен биік қоятын ұлт қана табысқа жетеді». Бұл жерде әңгіме еліміздің болашағы туралы. Оның ертеңі – жас ұрпақтың қолында. Бүгінгі жас ұрпақ, болашақ маман Қазақстан Республикасы «Білім туралы» Заңының 8-бабында көрсетілген міндеттер бойынша: «Ұлттық және жалпы адамзаттық құндылықтарды игеріп, ғылым мен практика жетістіктеріне негізделген білім алулары керек». Ендеше, біздің ұстаздарымыз оқытудың жаңа технологияларын енгізіп, білім беруді ақпараттандырып, халықаралық ғаламдық коммуникациялық желілерге шығу арқылы оқытуды сауатты, сапалы жүзеге асырып, мамандардың кәсіби құзіреттілігін қалыптастырғанда ғана қоғамымыздың дамуына елеулі үлес қоса алады. Бұл істердің барлығын жүзеге асыратын еліміздің ұстаздар қауымы. Ендеше, бүгінгі ұстаздар қауымына қойылатын талап та жоғары болмақ. Олар жан-жақты, әлемдегі жаңалықтардан мағлұматы бар, үнемі шығармашылық ізденістегі, кәсіби біліктілігін шыңдайтын жеке көзқарасы бар, соны қорғай білетін жігерлі тұлға, зерттеушілік қабілеті бар, білімді де білікті, көп оқитын, көп тоқитын, білімін күнделікті ісіне шебер қолдана білетін, өзінің оқушысын өз бетінше білім алуға баулитын кәсіби маман иесі болуы керек. Бұл өмір талабы. Ұстазда ұйымдастырушылық, құрылымдылық, бейімділік, сараптамалық қабілеттердің де болуы шарт.
Жаңартылған білім берудің маңыздылығы – оқушы тұлғасының үйлесімді қолайлы білім беру ортасын құра отырып сын тұрғысынан ойлау, зерттеу жұмыстарын жүргізу, тәжірибе жасау, АКТны қолдану, коммуникативті қарымқатынасқа түсу, жеке, жұппен, топта жұмыс жасай білу, функционалды сауаттылықты, шығармашылықты қолдана білуді және оны тиімді жүзеге асыру үшін қажетті тиімді оқыту әдіс-тәсілдерді курс барысында ұғындық. Жаңартылған білім беру бағдарламасының ерекшелігі спиральді қағидатпен берілуі. Спиральділік қағидаты бойынша құрылған оқу бағдарламасы Джером Брунердің «Білім беру үдерісі» (1960) атты еңбегінде қарастырылған танымдық теорияға негізделеді. Оған оқу мақсаттарын зерделей отырып тапсырмаларды, сабақтарды құрастыру барысында көз жеткіздік. Бағалау жүйесі де түбегейлі өзгеріске ұшырап, критериалды бағалау жүйесіне өтеді. Критериалды бағалау кезінде оқушылардың үлгерімі алдын ала белгіленген критерийлердің нақты жиынтығымен өлшенеді. Оқушылардың пән бойынша үлгерімі екі тәсілмен бағаланады: қалыптастырушы бағалау және жиынтық бағалау. Баланың жан-жақты ізденуіне ынталандырады. Бұл бағалау жүйесінің артықшылығы, баланың ойлау қабілетін дамытып, ғылыммен айналасуға ықыласын туғызады. Кеңестік заманнан қалған бес балдық бағалау жүйесі жойылды. Қалыптастырушы бағалау күнделікті оқыту мен оқу үрдісінің ажырамас бөлігі болып табылады және тоқсан бойы жүйелі түрде өткізіледі. Қалыптастырушы бағалау үздіксіз жүргізіле отырып, оқушылар мен мұғалім арасындағы кері байланысты қамтамасыз етеді және балл немесе баға қоймастан оқу үрдісін түзетіп отыруға мүмкіндк береді. Жиынтық бағалау оқу бағдарламасының бөлімдерін (ортақ тақырыптарын және белгілі бір) оқу кезеңін (тоқсан, оқу жылы, орта білім деңгейі) аяқтаған оқушының үлгерім туралы ақпарат алу мақсатында балл және баға қою арқылы өткізіледі. Қалыптастырушы бағалау және жиынтық бағалау барлық пәндер бойынша қолданылады. Критериалды бағалау жүйесі Филиппин, Сингапур, Жапония, Франция, Финляндия сынды дамыған елдерде пайдаланылады. Кіріктірілген білім беру бағдарламасында қазақ тілі пәнінің берілу жайы да өзгеше. Бағдарлама оқушының төрт тілдік дағдысын: тыңдалым, айтылым, оқылым, жазылымды жетілдіруге бағытталған. Бұл төрт дағды оқу жоспарында «Шиыршық әдісімен» орналастырылған және бір-бірімен тығыз байланысты. Айталық, қарапайымнан күрделіге қарай шиыршық бойымен дамып, өрлей түскені жай ауызекі тілде ғана ойын жеткізуден, күрделі мәтіндер құра білу дағдылары шыңдалып, тілдік құзыреттіліктері шыңдала түседі. Бүкіл әлемде білім беру жүйелерінің келешек ұрпаққа қандай білім беретіні туралы мәселе қайта қаралуда. Осы мәселе аясында «Балалар ХХІ ғасырда табысты болу үшін нені оқыту керек?» және «Оқытудың тиімді әдістері қандай?» деген сияқты негізгі сауалдар туындайды. Бұл сауалдар оқу бағдарламасымен және оқу бағдарламасын жүзеге асыруда пайдаланылатын педагогикалық әдістемелермен тығыз байланысты. Қарқынды жаһандану, сондай-ақ, ұлттық экономикаға да ықпал етуде және қазіргі уақытта экономикалық дамуды қамтамасыз етуге бағытталған халықаралық бәсекелестік артты. Білім беру жүйесін жаңартуға арналған бұл экономикалық дәлелдерге қоса, қазіргі жиырма бірінші ғасырда басқа да негіздер бар: байланысқа бейімділікті арттыру, әлеуметтік өзгерістер, ауа райының өзгеруімен байланысты мәселелер, бүкіл әлемдегі халықтың қарқынды өсуі, заманауи әлеммен өзара табысты байланысу үшін қажетті және келешек күннің әлемімен өзара байланысу үшін қажетті дағдыларды қазіргі таңдағы мектеп жасөспірімдері талап ететін шектеулі ресурстарға деген сұраныстың өсуі. Сондықтан оларға заманауи бағдарламалар мен оқыту әдістемелерін, білікті мамандар ұсыну маңызды. Орта білім жүйесінде жалпы білім беретін мектептерді Назарбаев зияткерлік мектептеріндегі оқыту деңгейінежеткізу керек. Мектеп бітіруші түлектері қазақ, орыс және ағылшын тілдерін білуге тиіс. Оларды оқыту нәтижесі оқушылардың сындарлы ойлау, өзіндік ізденіс пен ақпаратты терең талдау машығын игеру болуға тиіс» деп атап көрсеткеніндей, қазіргі таңда елімізде жаппай білім беру мазмұны жаңартылуда. Жаңартылған бағдарлама бойынша әлемдік білім беру жүйесі бәсекеге қабілеттілікке қарай білім алушыны баулу, қоғамнан өз орнын таба білетіндей сапалы маман болуына бағытталынған. Ал осы уақытқа дейін біздің елімізде жалпы білім беретін мектептерде білім алушылар күтілетін нәтижеге көз жеткізбей, түрлі әсер етуші факторлар ықпалымен мамандық таңдап, ақыр соңында сол оқыған мамандықтары бойынша жұмысқа тартыла алмай отырғаны бәрімізге белгілі. Орта білім мазмұнын жаңарту аясында әзірленген оқу бағдарламалары оқушылардың бір сыныптан екінші сыныпқа өтуі кезінде білімі мен дағдылары қайталанып тексеріліп отыратын спиральділік қағидаты бойынша құрылған оқу бағдарламасы моделіне негізделген. Оқу үдерісінің алға ілгерілеуі айқан көрінуі үшін, оқу мақсаттары өзара тоғысқан бөліктер мен бағыттарға біріктірілген. Айталық, қарапайымнан күрделіге қарай шиыршық бойымен өрлей түскені жай эссе жазудан әңгіме тіпті повесть жаза алатындай дағдыға ие болып, тілдік құзыреттіліктері шыңдала түседі. Мұғалімдердің пайдаланатын оқыту әдісі оқушыларды оқытудың ең жоғары стандарттарын қамтамасыз ету үшін маңызды. Осы орайда жаңа бағдарламаны меңгеру барысында ерекше есте қалған мына әдіс-тәсілдер сабақтың тиімді өтуіне, оқушы бойында қажетті 4 дағдыны (тыңдалым, айтылым, жазылым, оқылым) қалыптастыруға ықпал ететіні сөзсіз: «Қабырғадағы роль», «Ыстық орындық», «Пікірлер сызығы», «Саналылық аллеясы», «5 сұрақ, 5 жауап», «5 қадам», «Драма әдісі», «Маңыздылық аймағы», графикалық органайзерлер – «Дара диаграмма», «Қос диаграмма», «Оқиға тауы», «Хикая картасы», «Стоп кадр» т.б
Мұғалімдер пайдаланатын әдіс оқудың тиімділігіне елеулі әсерін тигізеді. Педагогикалық әдістерді жетілдірмей тұрып, оқу бағдарламасын өзгерту білім беру стандарттарына қатысты реформалау шараларының мүмкіндіктерін және нәтижелілігін төмендетеді. Жаңартылған бағдарлама бойынша әр мұғалім төмендегідей нәтижелерге қол жеткіздік:
• жаңартылған оқу бағдарламасының құрылымына;
• жаңартылған оқу бағдарламасының мазмұны мен жүйесіне;
• оқу бағдарламасының және оны іске асырумен байланысты құжаттамалардың мақсаты мен рәсімделуіне;
• білім беру бағдарламасын іске асыруға көмектесетін тиісті педагогикалық тәсілдерді меңгеруге.
Біліктілікті арттыру курсы соңында әр мұғалім жаңартылған бағдарлама бойынша мазмұн мен жүйелілікті, білім беру бағдарламасын іске асыруға көмектесетін тиісті педагогикалық тәсілдерді қолдана алатын нәтижелерге қол жеткізді. «Адамның көңілі шын мейірленсе, білім-ғылымның өзі де адамға мейірленіп, тезірек қолға түседі. Шала мейір шала байқалады», – дейді Абай. Ғаламдық деңгейде өркениет атаулысы – білім мен ғылымға арқа сүйей бастағанын дүйім жұртқа алғашқылар қатарында айту, жадында жаттатқызу – халқымыздың аяулы перзенттерінің бірі – ұлы Абайға бұйырғаны әрі заңдылық, әрі қажеттілік болатын. Қорыта келе, Міржақып Дулатовтың «Жалғыз сүйеніш, жалғыз үміт – оқуда. Теңдікке жетсек те, жұрттығымызды сақтасақ та, дүниедегі сыбағалы орнымызды алсақ та, бір ғана оқудың арқасында аламыз. Жақсылыққа бастайтын жарқын жұлдыз – оқу. Надан жұрттың күні – қараң, келешегі – тұман». Өркениетті дамудың өзегі білім, ғылым, тәрбие екендігіне ешкімнің таласы жоқ. Кезінде ұлт ұстазы Ахмет Байтұрсынұлы: «Мұғалім қандай болса, мектеп һәм сондай болмақшы, яғни ұстаз білімді болса, ол мектептен балалар көбірек білім алып шыкпақшы. Солай болған соң, ең әуелі мектепке керегі – білімді, педагогика, методикадан хабардар, жақсы оқыта білетін ұстаз» – деп айтқан болатын XXI ғасыр – ғылым ғасыры. Мақсатты білім беру – тұлға дамуын жүзеге асыратын мәселе. Ал осы жалпы еуропалық стандартқа сай жаңа білім беру – жеке тұлғаның жан-жақты дамуына әкелетін бірден-бір жол! Ұстаздардың шығармашылық қабілеті, жаңашылдық әрекеттері, біліктілігі, физиологиялық және психикалық сапасы, педагогикалық кәсіптік біліммен сәйкестенеді. Бұл педагогикалық бағытта оқытушы мен оқушының өзара ықпалы, өзара дамуда, ынтымақтастықтан теңгермешілікке, дамудың жоғарғы деңгейіне жетуде мәні зор.
